
OSTALARITZA SALBA DEZAGUN LEMAPEAN, EUSKADIKO OSTALARITZA-
ELKARTEAK ESTATUKO GAINERAKOEKIN BAT EGINGO DUTE MADRILEN
EGINGO DEN MANIFESTAZIO BATEAN, IRAILAREN 9AN.

Espainiako Ostalaritza Elkarteak eta Madrilgo Ostalaritza Elkarteak batera deitutako
manifestazioak estatuko sektore osoa bilduko du, Ostalaritzako Enpresaburuen
Espainiako Konfederazioa osatzen duten 50 elkarteen ordezkariekin.
Manifestaziorako deialdia estatuko ostalaritza-sektore salbatzeko laguntza-plan bat
aldarrikatzeko helburuarekin egin da.

Ostalaritzako 50 enpresaburu-elkarte Madrilgo Cibeles plazan elkartuko dira irailaren 9an,
11:00etan, Espainiako Ostalaritza Elkarteak eta Madrilgo Ostalaritza elkarteak antolatutako
ekitaldi batean. Ostalaritza sektorearen egoera dela-eta, Estatuko Gobernuak sektoreari
laguntzeko planak ez zehazteagatik, sentsibilizazio- eta protesta-lana egitea da helburua.

Euskaditik, Bizkaiko Ostalaritza Elkartea Madrilera joango da, Gipuzkoako Ostalaritza
Elkartearekin eta SEA ostalaritzarekin batera. Elkarte hauek beren zuzendaritza-batzordeetako
dozena bat kide izango dituzte sektorearen ordezkari gisa, sektoreko enpresen hondamena eta
langileen langabezia saihesteko laguntza-neurriak eskatuko dituzte.

Espainiako ostalaritza-sektoreak ahalegin handia egin du ekonomia- eta antolakuntza-arloan,
pandemia dela-eta une bakoitzean bere establezimenduak gobernuak ezarritako neurri
higieniko-sanitarioetara eta murrizketetara egokitzeko. Hala ere, ezarritako eskakizun eta
murriztapenekin batera ez da kontingentzia-planik egin turismoaren eta ostalaritzaren sektorea
suspertzeko. Azken finean, sektorearen aparteko ahaleginak ez du baliokidetasunik aurkitu
administrazioan, beste batzuetan aurkitu dituzten bezala, esaterako, ontzigintzak,
automobilgintzak, nekazaritzak, meatzaritzak, banku-sektoreak eta zuzenean lagundu dieten
beste sektore ekonomiko batzuek.

Gainera, ostalaritzak sare sozialetan eta hedabideetan hedapen handia izan duten kasu
bakartuen estigma jasan du. Kasu bakar hauengatik, ezin da hedatu, ez kalifikatu, nazio osoak
izan duen portaera zintzoa eta ostalaritzako Estatu osoaren pandemiaren aurkako konpromiso
orokorra.

Kontzentrazioa osasun eta higiene neurri guztiekin eta une bakoitzean eskatzen diren

distantziekin egino da. Maskararen erabilera derrigorrezkoa izango da eta parte-hartzaileen

artean 2 metroko tartea errespetatuko da. Estatu osoko ostalaritza-elkarteen ordezkariek bat
egingo dute deialdian parte hartuko duten Madrilgo ostalaritza-sektoreko kideekin.

